Татарстан Республикасы

Балык Бистәсе муниципаль районы,Балык Бистәсе 2 нче гомуми урта белем бирү мәктәбе.

-
“Мин    татарча      сөйләшәм”                          акциясе уңаеннан үткәрелгән чаралар.
                                                                                       Әзерләделәр:
                                                                       Шиһапова А.Ш.., ХалиловаГ.З
                                                                      Балык Бистәсе 2 нче гомуми  бе-
                                                                      лем бирү мәктәбенең татар теле           

                                                                      һәм  әдәбияты укытучылары.                
                                                      2009-2010 нчы ел.

   Балык Бистәсе 2 нче мәктәбендә “Мин татарча сөйләшәм” акциясе 2009 нчы елдан бирле үткәрелә.Безнең мәктәптә төрле милләт вәкилләре белем ала.Акциядә 310 лап укучы   катнашты. Бу чаралар татар телен тагын да яхшырак өйрәнергә этәргеч булып тора.
Чаралар 21 нче февральдән-10нчы апрельгә кадәр дәвам итәләр.

Үткәрелгән чаралар:

Иң татлы тел-туган тел .(халыкара туган тел көненә багышлана)

  Максат: укучыларда туган телгә,татар теленә  карата кызыксыну 
һәм хөрмәт тәрбияләү; белемнәрен тирәнәйтү , иҗади сәләтләрен үстерү.
  Җиһазлау.Төрле милләт халыкларының милли ризыкларыннан күргәзмә. 

 “ Теле барның- иле бар”плакат.
  Катнашалар: 3-11 нче сыйныф укучылары.
Зал бәйрәмчә бизәлгән. Балалар һәм килгән кунаклар залга кергәндә “ Туган тел” көе яңгырап тора.                                       

 Сәхнәгә кичәне алып баручылар Алмаз белән Лилия чыга.                                                                                                                                                 Лилия.  Исәнмесез, кадерле кунаклар,укытучыларыбыз,тамашачылар! 

Алмаз.  Добрый день дорогие гости, учителя и зрители.Сегоднешний вечер посвещается  дню родного языка .Законом Республики Татарстана утверждена”Об утверждении Государственной программы Республики Татарстан по сохранению, изучению и развитию государственных языков Рестублики Татарстан на 2004-2013годы” 11октября 2004года №52-ЗРТ.

Лилия. Әйе, шушы нигездә Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү буенча Татарстан Республикасы дәүләт программасы кабул ителде.Без туган телгә багышланган кичәбезне башлыйбыз.Сәхнәдә  рус төркемендә укучы 3нче сыйныф укучылары.

 “Мин яратам сине,Татарстан” җырын башкаралар.

Лилия.  21нче февраль”Туган тел “көне буларак билгеләп үтелә.Туган тел-беренче тапкыр әти, әни дигән тел.Туган тел ул-туган җир.Безнең мәктәптә җиде төрле   милләт балалары белем ала . Аларның һәрберсенең туган теле бар.Бүген без аларның , үз телләрендә һәм татар телендә никадәр матур итеп сөйләгәннәрен , никадәр матур итеп җырлаганнарын тыңларбыз.

Ә хәзер сәхнәгә мәктәбебезнең җырчы сандугачы Ситдыйкова Язиләне чакырабыз.Ул безгә”Карлы чыршылар” җырын башкара. 

Лилия.  Әни кебек газиз күреп,

            “Туган тел” дип җан атып

             Яшик әле дөньясында 

            Туган телне яратып.

Сезнең өчен 3нче б сыйныфы укучысы  Гыймадиева Айзилә җырлый”Кошкайлар” .

Лилия.  Үз телемдә шигырь укыйм.

            Үз телемдә сөйли алам.

           Туган җирем ,Татарстан,

           Мин дә синең газиз балаң.   

Бу сүзләр удмурт егетенә туры килеп тора.

8нче в сыйныфы укучысы Демьянов Николай шигырь”Туган тел”.
Лилия.  Кил өйрән, и туган, бер башка телне,

           Бүген телләр белү яхшы һөнәрдер.

           Катыштырма вә ләкин телгә телне,

           Тел уйнатмак наданлыктан әсәрдер.(Дәрдемәнд.)

Алмаз.  ”Мы дольжны оберегать язык от засорения, помня,что слова которыми мы пользуемся сейчас,с придачей некоторого количества новых- будут служить многие столетия после нас для выражения еще неизвестных нам идей и мыслей. “ писал С. Маршак.

Лилия.   Сәхнәдә рус, әрмән ,әзербайҗан кызлары.Җыр.” Кайтабыз әнкәй янына”. Р.Миннуллин сүзләре.

Лилия.  Ә хәзер күңелле тәнәфес.

Алмаз.  Әйткәнебезчә, безнең мәктәптә бик күп милләт вәкилләре белем ала.Мин хәзер залда утыручылар арасында “Кем күбрәк татар телен белә” дигән бәйге үткәрәм.Ул өч сораудан тора.

1.Кем татар телендә иң күп матур сүзләр әйтә?
2.Кем иң күп мәкаль белә?
3.Г.Тукай әкиятләрен санарга.

Йомгак.1.Матур сүзләр остасы-Крмадҗан Зара.

              2.Иң тапкыр-Кәрпиев Дима
           3.Әкиятләр остасы-Дҗамулов.
Аларны сәхнәгә чакырабыз.(Бүләкләү)

Алмаз.Бәйрәмебезне дәвам итәбез.

Лилия  И, минем җандай кадерле,

           И җылы, тере телем.

           Кайгылар теле түгел син,

           Шатлыклар теле бүген.

           Тик синең ярдәмең белән,

           Тик синең сүзләр белән

         Уйларын йөрәккәемнең

          Дөньяга әйтә беләм .( Хәсән Туфан.)

Каршы алыгыз ,сәхнәдә 6нчы б сыйныфы укучылары Диләрә һәм Эльвина.Алар башкаруында  “Яшьлегем чишмәләре”җырын тыңлагыз.

Лилия.  Туган тел-иң татлы тел,

            Туган тел-иң тәмле тел.

            Тәмле дип, телеңне йотма,

             Туган телне онытма(.Ш.Галиев.)

Сезнең игътибарыгызга рус кызлары  Ягудина  Эльвира , Назарова Светлана, Осипова Елена татар телендә  якташ шагыйрьләребезнең шигырьләрен сөйлиләр 

Алмаз. Мәктәбебез рус-татар мәктәбе. Бездә рус сыйныфлары, татар сыйныфлары да бар. Хәзер сезнең хозурыгызга татар сыйныфында укучы кызларыбыз Фирдинә, Миләүшә һәм Айзилә “” җырын башкаралар.”Сандугач”
Лилия  .Биюченең итәге бии, бии кыскара.

           Биючегә сүз әйтмәгез, бии,бии остара.

9нчы,10нчы сыйныф укучылары башкаруында “Татар халык биюе.”
Лилия.  Ә хәзер тәмле,баллы,татлы тәнәфес.

Алмаз.  Бәйрәмгә күчтәнәчсез киләләрме инде?Менә безнең укучыларыбыз да үзләренең милли ризыкларын алып килгәннәр.Аларга сүз бирәбез.(Укучылар үзләре алып килгән ризык турында сөйлиләр,тамашачыларны сыйлыйлар.)

Лилия. Тыпырдатып матур итеп

            Без татарча биибез

            Немецча да, французча да,

            Инглизчә дә сөйлибез.

6нчы в сыйныфы укучылары Мокеева Наташа  инглиз телендә, Әсләмова Наилә немец телендә үзләре яраткан шигырьләрен  бүләк итәләр.

Лилия . Мин татармын,

          Ә сез уйлыйсыздыр:

         Исем алыштыру бик җайлы.

         Тик мин әле Болгарымнан башка,

         Арча бүләк иткән Тукайлы.

 7нче всыйныфы укучысы Габдрахманов Айдар  сәекле шагыйребез Г.Тукайның ”Милли моңнар” шигырен сөйли.

Алмаз. Ә хәзер сәхнәбез түренә үзенчәлекле тавышлы җырчы егетебез Шиһапов Илназны чакырабыз. Ул Г.Тукай сүзләренә язылган “Пар ат” җырын башкара.

Алмаз.  ”Величайшее богатство народа-его язык.Тысячелетиями накапливаются и вечно живут в слове несмежные сокровища человеческой мысли и опыта (М. Шолохов).

Лилия.

Туган оясыннан аерылган кош

Канатына мәңге ял тапмас.

Туган җирен яратмаган кеше 

Башкаларның телен яратмас.

Сәхнәдә әрмән кызы Гунелла. Ул безгә үз туган телендә”Туган ягым” җырын башкара.

Лилия.           

Бергәләп җырлыйк “Туган тел” җырын,[image: image10.jpg]

Кечкенә чакта җырлаган кебек.

Һавада –кояш, җирдә туган тел

Булмаса әгәр , зураймас идек

Сөенеп җырлыйк”Туган тел”җырын,

Онытканнарның бәгырен телеп.

Мин бит татар баласы, диеп,

Кешеләр һәрчак торсыннар белеп.

 Алмаз. Ә хәзер “Туган тел ” җырын бергәләп җырлыйбыз.(Залдагы тамашачылар да баса, сәхнәгә барлык катнашучылар да чыга һәм шарлар очыралар).

Лилия. Безнең Халыкара туган тел көненә багышланган  кичәбез тәмам.Үз телебезне, илебезне сөеп , яратып яшик!

Игътибарыгыз өчен рәхмәт, Сау булыгыз!

Шигапова

Альвина Шәмсиевна Җиңүнең  65 ел уңаеннан үткәрелгән тамаша.                                       

Максат:Укучылар-ның татар телендә сөйләм телен үстерү.Әдәби әсәрләр аша балаларның Бөек Ватан  сугышы турындагы белемнәрен тирәнәйтү.Сугыш күргән, сугышны үткән кешеләр белән горурланырга өйрәтү,өлкән буынга ихтирам тәрбияләү.                                                                                                                              Зал шарлар белән бизәлгән.Мәктәптә чыгарылыш кичәсе.Кызлар мәктәп форма- сыннан, егетләр ак күлмәктән, чалбардан.Артта экран, экранда  плакатлар: ”Кыңгыраулы мәктәп еллары” , “Әй мәктәбем ,белем учагы, син гомернең иң гүзәл чагы”.Егетләр, кызлар”Җәйнең матур аяз таңнарында” көенә вальс әйләнәләр.

Дима.Кайчан гына бу көн бик еракта, килеп җитмәс төсле тоелды.

[image: image15.jpg]


Лилия.Хуш ,мәктәбем,дуслар, остазларым, балачагым, яшьлек мәхәббәт.

(Яшьләр бииләр, көлешәләр.Көй әкренәя, сәхнә бушап кала.Экран кабына Анда фашистларның безнең илгә бәреп керүләре күрсәтелә).

Света. Ул көнне мәктәптән кайтканда,    
            Кич арып йокларга ятканда,

            Берәү дә китерми уена.

            Иртән –иртүк сугыш башланасын

            Һәм бетәсен бары 45- нең маенда.  

(Сәхнәгә  акрынлап шул ук яшьләр җыелалар.Алар моңсу.Кыз белән егет җитәкләшеп микрафонга киләләр.)

Саша.Мин бик тиздән кайтырга , дип китәм.


Телә бары җиңү килүен.


Дошманнарны җиңеп сау кайтырга


Ярдәм итәр синең көтүең.

Лилия.Мин ышанам.Тиздән очрашырбыз.

Кабатланыр айлы ,тын кичләр.

Яу кырында исән-сау йөрергә

Ярдәм итәр сиңа саф хисләр.(Яулык болгап озатып кала.Яшьләр бергә җыелып басалар.)

Җыр “Солдатлар”.(Сәхнә читендә “Җир –ана”.)

Диана.”Җир -ана”.Көннәрегез авыр , улларым, кызларым.


Юлларыгыз озын, тынгысыз,


Тик шулай да ачынмагыз,


Бу көрәштә ялгыз түгелсез.

Әгәр дошман каршы килсә

Курыкмагыз,атыгыз.

Минем теләгем шул сезгә

Исән-имин кайтыгыз.(Экранда сугыш кыры,моңсу гына атлап кызлар җыелалар.)

Җыр”.Әйләнеп кайтыгыз”(Солдат киеменнән, аркасына биштәр аскан егет чыга)

Азат.Иң беренче зур сугышка керәм бүген,                    
          Иң беренче зур сугышны күрәм бүген

          Идел буйларында якты киңлекләрдә-  зәңгәр күгем,

          Зур сугышка керәм бүген.

          Көтә мине яр астында инеш,

          Суы көмеш.

[image: image18.bmp]          Мин кайтырга тиеш исән килеш,

          Мин кайтырга тиеш.

          Мин кайтырга тиеш туган илгә,

          Мин кайтырга тиеш туган өйгә.

          Сабантуйга алган затлы киемнәрем  калды чөйдә-

          Мин кайтырга тиеш туган өйгә.

          Мин бердәнбер көтеп алган малай идем нәселебездә,-

          Мин кайтырга тиеш өйгә.

Җыр. “Син кайтмадың”
Экранда җиңү көне.Бар да шат.Тамаша башында катнашканнар чыгалар.Сәхнә кырыенда солдат сөйли. (Салмак кына көй яңгырый.)
Дима.Кичер, әнкәй, кичер.                      
Кайта алмавымны.

Чит ил туфрагында ,

ятып калганымны.

Язмышымны белмим ,

Озак көткәнсеңдер

“Катмый калмас ул!”-дип

Өмет иткәнсеңдер.

Илгә кайтасылар

Килми идеме соң!

Гомер өзелүен

Тели идемме соң!

Сугыш фаҗигасен

Онытмасын еллар!

Язмышлары миндәй

Алар- милионнар!

Кичер ,әнкәй.кичер,

Кайта алмавымны.

Чит ил туфрагында 

Ятып калганымны.

Алена.Каберең кайдадыр, билгесез,

Туфрагың күмгәндер үләннәр.

Китмиләр күңелдән беркайчан

Ил өчен көрәшеп үлгәннәр..

(Сәхнәдәгеләр артка чигенәләр,алга балалар керә)

“Солдатта булган диләр”җырын җырлыйлар.

Рафаиль                                                Алгиз.

Әгәр сугыш булса, яңадан да             Әгәр сугыш булса,тагын ятим                       

Җир сыкраныр авыр ярадан.              Калыр безнең газиз аналар.


Яшь егетләр китәр яу кырына
Күпме туйлар булмый калыр илдә,

Кайтмас өчен өйгә яңадан.
Тумый калыр күпме балалар!

Ринат.
Демид.

Әгәр сугыш булса , ул чагында 
Беребез дә теләмибез кабат

Читләп үтмәс үлем безне дә.
Сугыш утларына керергә.

Каһәр суккан сугыш мәрхәмәтсез,-     Менә шуңа күрә кирәк безгә

Аямас ул беребезне дә!
Тынычлыкның кадерен белергә!

Валера                                                                        Алгиз.                                        

Без сугышны әле онытмадык,
                            Әгәр кирәк икән, без дә

Китмәс тә ул безнең күңелдән.
                         Курыкмыйбыз үлемнән.

Яклап калыйк җирне сугышлардан,                 Ялкын эченә керербез ,

Саклап калыйк җирне үлемнән!                        Газинурлар эзеннән.

Рафаиль

Һәм аларның батырлыгын

Һәркайсыбыз кабатлар.

Без- аларның оныклары,

Без- булачак солдатлар!

Экранда район үзәгендәге батырлар һәйкәле.

ИльвираҖиңүчеләр калка һәйкәл булып,    
Һәйкәл булып баса батырлар.

Ә батырлар үлми ике тапкыр-

Алар хәзер мәңге балкырлар!

Настя .Һәйкәлләрне җансыз дия күрмә,

Һәйкәлләрнең җаны таш түгел.

Һәр һәйкәлдә күпме солдат җаны?!-

Һәйкәлләргә сыкрау хас түгел.

 Фәйрүзә. Гасырларның һәр минуты хәзер

“Бер минутлык тынлык” аларга.

Тып-тын алар шуңа.

Таш һәйкәлләр

Эчтән генә тиеш янарга.

Лилия. Таш һәйкәлләр җырлый эчтән генә-

Бухенвальдта җырлый, Хатыньда...

Һәйкәл җыры-

Батырлыкка Гимн-

Мәхәббәт һәм нәфрәт хакында.

Валя. Таш һәйкәлләр балкый эчтән генә,

Җырлый алар акыртын гына.

Һәйкәлләргә килик!

Гөлләр куйыйк!

Һәйкәлләрне тыңлыйк тын гына!

Лилия.Кайтмаганнар.
Уйда сакланалар,

Җырда ятланалар

Кайтмаганнар

Һәйкәл булып басты 

Кайтмаганнар.

Баш иябез сезгә,каһарманнар!

Кулланган әдәбият.

Татар  тетрына сәяхәт.

                                                                                 “Ләйсән”драма түгәрәгенә                   

йөрүче укучылар башлангыч сы-

ныфлары өчен Г.Тукайның “Кәҗә 

белән Сарык”әкиятен күрсәттеләр

Музыка белән эшкәртелгән әсәрне

укучылар яратып карадылар.

“Мин татарча сөйләшәм”акциясендә иң кызыгы  10нчы сыйныф рус төркеме укучыларының 18нче мартта  Казанга сәяхәткә барулары булды. Ул көнне Г.Камал театрында К.Тинчурин театры артистлары Т.Миңнуллинның”Яшьлегем юләрлегем” спектаклен куйдылар.
“Камал театры бинасы бик матур. Һәр катта артистларның  рәсемнәре, гөлләр”
“Мине театрга кергәч , чишенү залы шаккаттырды.
Бар җирдә тәртип,матур арлашалар”
“Миңа Альвина Шәмсиевнаның 2нче катта үткәргән дәресе ошады.Ул  Г. Камал театрының тарихы турында иде”.
 Югарыдагы әйтелгән бу сүзләр укучыларның ”Казан турында истәлекләр”,-дип аталган иншаларыннан өзекләр.  

“Г.Тукай музеена керүебезгә бик шатмын.Шагыйрьнең без белмәгән яклары бик күп икән.Музей хезмәткәре безгә аңлаешлы,гади итеп сөйләде. Музей бик матур,якты,чиста.Күргәзмәгә куелган экспонат-лар бик кызыклы.Монда мин үз күзем белән аның бала чагын,үсмер чагын күрдем.Мин аны чын күңелдән кызгандым.Монда күргән-нәрне мин озак онытмам.Барлык укучыларга да  Г.Тукай музеена барырга киңәш итәм”
                                Григорьев Александр 10 нчы Б сыйныфы укучысы.

Укучылар татар теленең килеп чыгышы турында кызыксынып тыңладылар.



“Мин татарча сөйләшәм”акциясенә теләп кушылды-лар.Дәрескә мәкальләр,табыш- маклар өйрәнеп килгәннәр.Кем күп белә – шул җиңүче.Балалар бәйгедән канәгать калдылар.Алга таба да татар телен яхшы өйрәнәчәкләрен әйттеләр. 


· Укучылар белән татар телендә аралаштылар.
· Китапханәдә татар китаплары күргәзмәсе эшләде.

Акциядә башка фән укытучылары да бик теләп катнаштылар.Укытучылар бүлмәсендә без алар белән әңгәмә кордык.
      Рима Әдиповна Кәбирова  рус теле һәм әдәбияты укытучысы.
-  Рима Әдиповна,сез бик озак еллар Латвиядә яшәгәнсез.Сез татар телен беләсезме?
- Мин татар телен беләм. Безнең гаиләдә һәрвакыт татарча сөйләштеләр.Без дә балаларыбыз белән татарча сөйләшәбез.Мин татар булуым белән горурланам.
- Рәхмәт ,сезгә.
      Наталья Ивановна Талакова биалогия укытучысы.

 - Наталья Ивановна, сез татарча беләсезме?
-  Мин начар беләм, ләкин мин татарча өйрәнергә телим.Без улым белән татар телен өйрәнәбез.

- Рәхмәт ,сезгә.

    Надежда Гаврилова математика укытучысы.

- Надежда Александровна ,сез татарча беләсезме?

- Бик яхшы булмаса да беләм.Минем балаларым татар телен яхшы беләләр.Аня татар теленнән Республика олимпиадасында 1 нче урын алды. Хәзер ул КДУ укый.
- Әңгәмәгез өчен зур рәхмәт.



                                                    Әтием- горурлыгым

Әтиләр конференциясе

(23 февральгә багышлана)

Зал бәйрәмчә бизәлә.Залда әтиләргә багышлап язылган иншалар,рәсемнәр, кул эшләре куела. Темага карата плакатлар эленә.

        Максат. Әтиләрне зурлау, алар белән горурлану хисе уяту, әтиле  булуның нинди зур бәхет икәнлеген күрсәтү, аларны хөрмәт итү зарурлыгына инандыру.

           Исәнмесез! –диеп башлыйм әле,

           Танышу бит шулай башлана.

           Сезнең белән очрашканга , дуслар,

           Күңелем минем бик тә шатлана.

Исәнмесез, минем өчен кадерле  булган балаларымның иң кадерле кешеләре- әтиләре!Сезнең күбегезнең әллә никадәр кичектергесез эше дә бул

гандыр, бәлки,әмма сез бүгенге көнегезне балаларыгызга багышладыгыз. Рәхмәт сезгә!

Җирдә миңа ни кирәк ?

                                               Әти дә әни кирәк !

Җирдә миңа ни кирәк?

Без яшәрдәй өй кирәк!

Җирдә миңа ни кирәк?

Туган үскән ил кирәк !

(Факиһә һәм Хәбибрахман ролендә Марсель белән Айзилә)

Факиһә: Уф, туйдым бу дөньясыннан. Дөнья куасы, әнә Фидаильләр машина алганнар,безгә дә кирәк. Әнә Әлфия алтын алка алган, миңа да кирәк. Кара әле, күрше Рәкыйп үзенең  Таһирәсе белән, бөтен дөнья мәшәкатьләрен ташлап, Балык Бистәсе 2нче урта мәктәбенә балалары бәйрәменә киттеләр. Безгә һаман теге җитми, бу җитми. Колхоз акча бирми, әнә ирләрнең рәхәт битенә гәҗит каплап, телевизор караган җиреннән йоклап киткән.

Хәбибрахман дим, Хәбибрахман...

Хәбибрахман: Куркыттың бит ! Нигә шулкадәр кычкырасың ? 

Факиһә : Әйдә ,тор әле, Балык Бистәсе 2 нче урта мәктәбенә бәйрәмгә барырга кирәк ! Анда бүген әтиләр бәйрәме үткәрелә икән.

Хәбтбрахман: Юк бармыйм,куркам. Я берәр нәрсә сөйләргә кушарлар, әмин берни дә сөйли белмим.

Факиһә:Хәбибрахман дим, Хәбибрахман бар инде.

Хәбибрахман :Юк, бармыйм, үзең бар.Телевизорда кино, аннан соң хоккей.

Факиһә: Бетмәде инде.Малаеңның  сыйныфтагы тормышы белән дә кызыксынмыйсың, тәрбиясез булып үссә, күрерсең әле.
Хәбибрахман: Ярар инде, күндердең . Кая , киемнәремне әзерләп бир.(Китәләр.)( Бүлмәгә янә Факиһә керә)

Факиһә: Балалар, бәйрәмдә сөйлисе шигырьләрегезне сөйләп күрсәтегез әле. Сезне тыңлаганда әтиегез горурланып утырырлык булсын..

( Сәхнәгә 1нче сыйныф укучысы булып киенеп Фирдинә чыга.Кулында курчак һәм китап.)

  Фирдинә:

                         Без әти белән икәү

Охшаганбыз төс белән.

Борыныбыз да кәкре,

Авызыбыз да кечкенә.

Әти мине ярата,

Бик кадерләп үстерә.

Мин йөткерсәм – йөткерә.

Мин төчкерсәм – төчкерә.

Әти  миңа охшаган

 Мин әтигә охшаган.

Әти миңа ышана,

Мин әтигә ышанам.

Алма агачыннан

Ерак төшми, диләр бит!

Алтын була кечкенә,

Артык үсми, диләр   бит.

Факиһә: Рәхмәт, балам. Бик матур сөйләдең, ә хәзер Алия апаңны тыңлап карыйк .( Алия “ Әти мирасы” шигырен сөйли.)

( Шулвакыт, ачуланып Хәбибрахман кайтып керә.)

Хәбибрахман: Хатын дим, хатын! Син мине конференциягә җибәрдең, ә баланың кайсы мәктәптә укыганын әйтмәгәнсең. Син бит беләсең: безнең Балык Бистәсендә ике мәктәп барын. Безнең балалар кайсы мәктәптә укый соң?

Факиһә:Әйдәгез, озатып куям. Балаларыңның кайсы мәктәптә укыганын да, чыгыш ясаганнарын да күреп кайтырсың.  (Залда утыручыларга күрсәтеп)

 -Әнә , күрәсезме, күпме әти җыелган?! Алар балаларының язмышына битараф түгелләр. Рәхмәт аларга.(Чыгып китәләр)

 ( Сәхнәгә башлангыч сыйныф укучылары чыга)

1 нче укучы.Җырсыз җирнең яме юк,

                       Җырсыз тормыш тәме юк,

                       Җыр сулар һава кебек,

                       Җыр яши, җыр мәңгелек.

(Җыр: Солдатта булган, диләр.)

2нче укучы.  Минем әти– умартачы,

                        Бал кортлары ярата.

                        Кәрәзләрдән бал алып,

                        Балаларга тарата.      

3 нче укучы.Кадерле әтиләр!

                       Тормышыбызның сез – терәге,

                       Ару белмәс йөрәге,

                       Урап узсын кайгы хәсрәт,

                       Иминлек – җан терәге!

4нче укучы.  Әтиләр!

                      Кешелекнең көчле, егәрле.

                      Кавеменең бер вәкиле бит сез.

                      Беләгегездән көч, йөрәгегездән

                      Куәт, егәр китмәсен.

                      Сезнең янда гына матурлар,

                      Гаиләдә ныклы терәк-

                      Безгә кирәк әтиләр!

Барысы бергә: Безгә кирәк әтиләр!(Кереп китәләр)

 Алга таба сүз мәктәп директоры Фатыйхов И.Г. ка бирелә. Ул әтиләрне бәйрәм белән тәбрикли һәм бала тәрбияләүдә әтиләрнең роле турында сөйли.

Мәктәп психологы Мөхәммәтҗанова Ә.Р. кызы балалар белән үткәрелгән анкеталарның нәтиҗәләре белән таныштыра.

Сәхнәгә кабат укучылар чыга.

              1 нче укучы.  Мин бәхетле, чөнки пар канатлы,

                                         Җылы безнең гаилә учагы,

                                         Ул учакны сүндермичә тота

                                         Әниемнең җылы кочагы.

    Әтиемнең гадел киңәшләре

    Гаиләбезне түм-түгәрәк итә,

    Өйне нурлы,ә безне бәхетле

    Итү өчен шулар бик җитә.

1нче укучы. Минем әнием көн дә эшкә китә,

                       Арып кайта аннан кичләрен,

                       Елмаюы итеп алып кайта 

                       Шәфәкъләрнең алсу төсләрен.

Әти-әни,сездән башка тагын

Кем бар шундый бала бәгырьле!

Кояшсыман әнием якын булса,

Әтием дә шундый кадерле.

(Җыр”Тиңнәр кирәк яшәргә” З.Нагаева көе һәм сүзләре)




МИН ТАТАРЧА СӨЙЛӘШӘМ

 Безнең Балык бистәсе 2нче урта мәктәбендә татартеле һәм әдәбиятын укытуга зур игътибар бирелә. Телне тирәнрәк үзләштерү, төрле милләт балаларында аңа карата кызыксыну, мәхәббәт уяту максатыннан сыйныфтан тыш чаралар да даими үткәрелә. Татар телендә "Балкыш" газетасы чыгып килә.

Менә икенче ел инде мәктәбебездә "Мин татарча сөйләшәм" акциясе уздырыла. Ул Халыкара туган тел көнен бәйрәм итү белән башланып китте. Әтиләр конференциясендә укучылар "Әтием-горурлыгым" дигән теат-ральләштерелгән тамаша күрсәттеләр. Рус балалары катнашында Бөек Җиңүнең 65 еллыгына

багышланган әдәби-музыкаль композиция әзерләнде. Хәзер татар телендә сугыш чоры җырлары конкурсына әзерлек бара. Татар телендә үткәрелгән мондый чараларда мәктәптә укучы төрле милләт балалары да бик теләп катнашалар.
                                                                                Хәлилова Г.З.
«СИН  КАЙТМАДЫҢ»

Илебез Бөек Җиңүнең 65 еллыгын зурлап каршыларга җыена.   Аңа багышланган   чаралар көннән-көн киңрәк колач алалар. Балык бистәсе  2 нче мәктәбенең татар теле һәм әдәбият укытучысы   А. Шиһапова   җитәкләгән "Ләйсән» драма түгәрәгенә йөрүче укучылар да  илебезнең төп бәйрәменә багышланган "Син кайтма¬дың" исемле әдәби-музыкаль композиция әзерләгәннәр. Аны   район күләмендә булып узган мәктәп директорлары киңәшмәсендә катнашучылар да җылы кабул иттеләр.

Г. НУРИЕВА

